
Na osnovu člana 9. Zakona o kantonalnim ministarstvima i drugim tijelima kantonalne uprave (Službene novine Srednjobosanskog kantona, broj: 8/03 i 14/03), te na osnovu članova 18.  Odluke Vlade Srednjobosanskog kantona o usvajanju Godišnjeg programa razvoja male privrede Srednjobosanskog kantona, broj: 01-11.7-1269/2023 od 23.02.2023. godine (u daljem tekstu: Program), Ministarstvo privrede objavljuje 
JAVNI POZIV
za odabir korisnika sredstava

 u području obnovljivih izvora energije – fotonaponske elektrane
I. PREDMET POZIVA
Objavljuje se Javni poziv za dodjelu finansijskih sredstava za sufinansiranje projekata u području izgradnju fotonaponskih elektrana za vlastite potrebe na vlastitim objektima ili vlastitim parcelama.
Sredstva za ove namjene su predviđena u 15. razdjelu Budžeta Srednjobosanskog kantona za 2023. godinu za Ministarstvo privrede, ekonomski kod: 6145, subanalitički kod: FAP 010, a u skladu sa Odlukom o  usvajanju Godišnjeg programa razvoja male privrede Srednjobosanskog kantona.
II. NAMJENA
Sredstva iz Programa se dodjeljuju u cilju smanjenja troškova za električnu energiju proizvodnjom električne energije u vlastitom fotonaponskom sistemu, povećanju otpornosti preduzeća na promijene cijena električne energije, povećanja korištenja obnovljivih izvora energije i smanjenja emisije čvrstIh čestica i gasova s efektom staklene bašte. 

Sredstva iz Programa će se koristiti za izgradnju fotonaponskih elektrana za vlastite potrebe subjekti male privrede na vlastitim objektima i parcelama i to:
1. Za izradu tehničke dokumentacije – glavnog projekta fotonaponske elektrane

2. Nabavku i montažu opreme fotonaponske elektrane.

III. PRAVO UČEŠĆA
Pravo na podnošenje projekata imaju subjekti male privrede iz člana 3. Zakona o podsticanju razvoja male privrede Srednjobosanskog kantona („Službene novine Srednjobosanskog kantona“, broj: 4/22).

Pravo na podnošenje projekata nema:

1. Javno preduzeće, banka i druge finanasijske organizacije, osiguravajuće društvo, sportska kladionica i poslovni subjekt čija djelatnost obuhvata igre na sreću, javna institucija, organ uprave, organ ili jedinica lokalne samouprave, te privredna društva čiji je žiroračun blokiran;
2. Privredno društvo koje je pod stečajem ili likvidacijom;
3. Privredno društvo i obrtnik  koji do kraja roka za dostavu prijava po predmetnom javnom pozivu nije dostavio izvještaj o implementaciji programa i rezultatima realizacije programa prema ranije dobivenim poticajnim sredstvima, i čiji izvještaj Ministarstvo privrede nije prihvatilo;
4. Privredno društvo i obrtnik koji ima dospjele a neizmirene obaveze prema Srednjobosanskom kantonu;
5. Privredno društvo i obrtnik koji nije podmirio obaveze po osnovu javnih prihoda ili nema sklopljen sporazum o odgodi njihova plaćanja zaključno sa 31.12.2022. godine;
6. Privredno društvo i obrtnik koji ne plaća porezne obaveze ili nema sklopljen sporazum o odgodi njihova plaćanja zaključno sa 31.12.2022. godine;
7. Privredno društvo i obrtnik nije vlasnik objekta ili parcele na kojem će se instalirati fotonaponska elektrana;
8. Privredno društvo i obrtnik ukoliko je objekat na kojem će se instalirati fotonaponska elektrana u fazi izgradnje ili nema upotrebnu dozvolu (samo ukoliko se radi o projektu instalacije na objektu);
9. Privredno društvo i obrtnik za objekat koji ima strukturalna oštećenja koja mogu ugroziti integralnu stabilnost objekta nakon ugradnje fotonaponske elektrane te za objekte koji su devastirani (samo ukoliko se radi o projektu instalacije na objektu);
10. Privredno društvo i obrtnik za nabavku korištene opreme.

IV. SADRŽAJ PRIJAVE ZA UČESTVOVANJE NA JAVNOM POZIVU
Prijava mora minimalno sadržavati sljedeću dokumentaciju:

1. Zahtjev za uključivanje u projekt

Pod pojmom Zahtjev za uključivanje u projekt podrazumijeva se uredno popunjen Obrazac „Zahtjev za uključivanje u projekt“.

Ukoliko Zahtjev za uključivanje u projekt nije uredno popunjen, nije ovjeren i potpisan od odgovorne osobe, odbiti će se i neće biti predmet daljeg razmatranja Komisije.
2. Uvjerenja o poreznoj registraciji (identifikacijski broj: ID broj);

3. Uvjerenje o registraciji obveznika poreza na dodanu vrijednost (ukoliko je po Zakonu o porezu na dodanu vrijednost u sistemu);

4. Uvjerenje od Porezne uprave Federacije BiH o izmirenju poreza i doprinosa, (PIO/MIO i zdravstveno, sa brojem ili popisom osiguranih osoba za obveznika);

5. Uvjerenje o izmirenim obvezama po osnovu PDV-a (ukoliko je po Zakonu o porezu na dodanu vrijednost u sistemu);

6. Studija izvodljivosti, Studija ekonomske opravdanosti ili Idejni projekat;

7. Zemljišnoknjižni izvadak kojim dokazuje vlasništvo nad parcelom ili objektom na kojem se planira instalisati fotonaponska elektrana;
8. Upotrebna dozvola za objekat na kojem se planira instalisati fotonaponska elektrana (ukoliko se radi o projektu instalacije na objektu);
9. Fotografije objekta na kojem se planira instalisati fotonaponska elektrana (ukoliko se radi o projektu instalacije na objektu).
Prijave koje ne sadrže zahtijevanu dokumentaciju, bit će odbijene i neće biti predmet daljeg razmatranja Komisije. 

Sva priložena dokumenta moraju biti izdana od strane nadležnih sudskih ili upravnih organa. Priložena dokumenta ne smiju biti stariju od 3 (tri) mjeseca od dana objavljivanja ovog poziva, izuzev rješenja o registraciji pravnog subjekta, uvjerenja o poreznoj registraciji i uvjerenja o registraciji PDV-a. Sve priložene kopije dokumenata moraju biti ovjerene od strane nadležnih upravnih organa ili notara.

Prijavu razmatra Komisija za razmatranje primljenih projekata na osnovu javnog poziva (u daljem tekstu: Komisija), vrednovanje primljenih projekata i sačinjavanje prijedloga odluke o dodjeli sredstava, koju imenuje Ministar privrede.
V. KRITERIJI ZA OCJENU PRIJAVE I IZBOR KORISNIKA
Komisija za razmatranje primljenih projekata na osnovu javnog poziva, vrednovanje primljenih projekata i sačinjavanje prijedloga odluke o dodjeli sredstava izvršit će ocjenu prijava i vrednovanje projekata na osnovu slijedećih kriterija:
a. kvalitet projekta


20%

b. vrijednost projekta

40%

c. stepen samofinansiranja 

40%
Na prijedlog Komisije Odluku o dodjeli sredstava donosi Vlada Srednjobosanskog korisnika i ista će biti objavljena u „Službenim novinama Srednjobosanskog kantona“.

Broj prihvaćenih projekata – programa, te visina sredstava koja će se dati na raspolaganje korisniku, ovisit će isključivo od broja zahtjeva i visine planiranih sredstava.

VI. PREUZIMANJE POTREBNE DOKUMENTACIJE
Potrebnu dokumentaciju  za učešće na Javnom pozivu, pripremilo je Ministarstvo privrede i ista se može preuzeti elektronskim putem na web stranici Vlade SBK www.sbk-ksb.gov.ba ili u prostorijama Ministarstva u Travniku, ulica Prnjavor 16a, svakim radnim danom u vremenu od 10-14 sati.

VII. PODNOŠENJE PRIJAVE
Prijave sa odgovarajućom dokumentacijom, šalju se lično ili preporučeno poštom u zapečaćenim kovertama na adresu:

Ministarstvo privrede

Stanična 43

72270 Travnik
sa naznakom : „NE OTVARATI – po javnom pozivu za fotonaponske elektrane“.

Rok za dostavu prijave je 20 (dvadeset dana) od dana objave javnog poziva.

Prijave primljene nakon isteka roka neće biti razmatrane. 

VIII. TROŠKOVI PROJEKTA – PROGRAMA 
U postupku javnog poziva Ministarstvo privrede ne snosi nikakve troškove učesnicima poziva, te zadržava pravo da prijavu prihvati u cijelosti, djelomično ili je u potpunosti odbije, poništi javni poziv ili odbaci sve prijave u bilo koje vrijeme prije sklapanja ugovora.

Ministarstvo privrede neće snositi nikakvu odgovornost prema učesnicima poziva, niti je obavezno objasniti razloge takve odluke. Prispjela dokumentacija neće se vraćati.

IX. OSTALE ODREDBE
Sa kandidatima čije se prijave prihvate, Ministarstvo privrede će potpisati Ugovor o implementaciji dodijeljenih sredstava, kojim će biti preciziran način i dinamika korištenja odobrenih sredstava, te nadzor nad trošenjem istih u namijenjene svrhe.

Ministarstvo privrede će na stranici Vlade SBK objaviti listu poslovnih subjekata koji ispunjavaju i koji ne ispunjavaju uslove Javnog poziva, na koju poslovni subjekti imaju pravo prigovora u roku od 5 (pet) dana od dana objavljivanja liste. 

Sve dopunske informacije vezane za poziv mogu se dobiti svakim radnim danom putem telefona broj 030/ 511–217 od 10,00 do 15,00 sati.
Broj: 05-11-738/23-1 

Travnik: 15.03.2023. godine
MINISTAR

Nisvet Hrnjić
BOSNA I HERCEGOVINA �FEDERACIJA BOSNE I HERCEGOVINE�SREDNJOBOSANSKI KANTON





Ministarstvo privrede








BOSNA I HERCEGOVINA �FEDERACIJA BOSNE I HERCEGOVINE�KANTON SREDIŠNJA BOSNA





Ministarstvo gospodarstva











__________________________________________________________________________________

72270 Travnik, Prnjavor 16A, tel: +387 (0)30 511 217, fax: +387 (0)30 511 729, e-mail: min.priv@bih.net.ba


